
15 -ാം കേരള നിയമസഭ

13 -ാം സമ്മേളനം

നക്ഷത്രചിഹ്നമിട്ട ചോദ്യം നം. 32 10-02-2025 - ൽ മറുപടിയ്ക്

കേരള ബാങ്കിൽ 'ബി ദ നമ്പർ വൺ' ക്യാമ്പയിൻ

ചോദ്യം ഉത്തരം

ശ്രീ. വി. ആർ. സുനിൽകുമാർ,
ശ്രീ ജി എസ് ജയലാൽ ,
ശ്രീ . മുഹമ്മദ് മുഹസിൻ,
ശ്രീ. സി.സി. മുകുന്ദൻ

ശ്രീ. വി.എൻ വാസവൻ
(തുറമുഖ - സഹകരണ - ദേവസ്വം വകുപ്പ് മന്ത്രി)

(എ) കേരള ബാങ്കിന്റെ ഭരണതലത്തിലും ദൈനംദിന
പ്രവർത്തനങ്ങളിലും പ്രൊഫഷണലിസം
കൊണ്ടുവരേണ്ടതിന്റെയും ബാങ്കിന്റെ ജനകീയത
ഉയർത്തിപ്പിടിക്കേണ്ടതിന്റെയും ആവശ്യകത

ശ്രദ്ധയിൽപ്പെട്ടിട്ടുണ്ടോ; വിശദമാക്കുമോ;

(എ)
ശ്രദ്ധയിൽപ്പെട്ടിട്ടുണ്ട്.

കേരളത്തിലെ എല്ലാ വിഭാഗം ജനങ്ങള്‍ക്കും
കുറഞ്ഞ നിരക്കില്‍ വാണിജ്യ സ്വകാര്യ
ബാങ്കുകള്‍ നല്‍കുന്ന എല്ലാ നൂതന ബാങ്കിംഗ്
സേവനങ്ങളും ലഭ്യമാക്കുക, കര്‍ഷകര്‍ക്കും
സംരംഭകര്‍ക്കും കുറഞ്ഞ നിരക്കില്‍ വായ്പ
ലഭ്യമാക്കി കാര്‍ഷിക/ചെറുകിട വ്യവസായ
മേഖലയില്‍ വന്‍ പുരോഗതി സാധ്യമാക്കുക
പ്രാഥമിക വായ്പ സഹകരണ സംഘങ്ങളെ
ശക്തിപ്പെടുത്തി കേരളത്തിലെ സഹകരണ
മേഖലയുടെ സമഗ്ര പുരോഗതി ഉറപ്പു
വരുത്തുക, കേരളത്തിന്റെ അടിസ്ഥാന
സൗകര്യ മേഖലയില്‍ തദ്ദേശ സ്വയംഭരണ
സ്ഥാപനങ്ങളോട് സഹകരിച്ച് ത്വരിത
വികസനം സാധ്യമാക്കുക തുടങ്ങിയ ബഹുമുഖ
ലക്ഷ്യങ്ങളോടെയാണ് സംസ്ഥാന ജില്ലാ
ബാങ്കുകളെ സംയോജിപ്പിച്ച് കേരള ബാങ്ക്
രൂപീകരിച്ചിട്ടുള്ളത്.       
  കാർഷികാവശ്യങ്ങൾക്കായി KB കിസ്സാൻ
മിത്ര വായ്‌പാ പദ്ധതിയും, മൂല്യവർദ്ധിത
ഉൽപ്പാദനത്തിലൂടെ കർഷകരുടെ വരുമാനം
വർദ്ധിപ്പിക്കൽ, സമ്പദ്ഘടനയുടെ വളർച്ച
എന്നിവ ലക്ഷ്യമിട്ട് കൊണ്ട് കാർഷിക
ഉൽപ്പാദന സംഘടനകൾക്ക്
നൽകുന്നതിനായി KB-FPO എന്ന പ്രത്യേക
വായ്‌പാ പദ്ധതിയും ബാങ്ക് ആവിഷ്‌കരിച്ച്
നടപ്പിലാക്കി വരുന്നുണ്ട്. കൂടാതെ കേരള
ബാങ്ക് മുഖേന കാർഷിക സംസ്കരണ
മേഖലയിലും മൂല്യ വർദ്ധിത ഉല്പ്പന്നങ്ങളുടെ
നിർമ്മാണ സംരംഭങ്ങൾക്കുമുള്ള വായ്‌പാ

സഹായം നൽകുന്നതിന് KB-മൈക്രോ ഫുഡ്
പ്രോസസ്സിംഗ് വായ്‌പാ പദ്ധതി
നടപ്പിലാക്കിയിട്ടുണ്ട്. 5 വര്‍ഷത്തെ പ്രവര്‍ത്തനം
കൊണ്ട് കേരളത്തിലെ അടിസ്ഥാന ജന
വിഭാഗങ്ങളുടെ മുഖ്യ ആശ്രയമായി മാറുന്നതിന്
കേരള ബാങ്കിന് കഴിഞ്ഞിട്ടുണ്ട്. 

              ലോകത്താകമാനം ബാങ്കിംഗ് മേഖല
സാങ്കേതിക വിദ്യയില്‍ അധിഷ്ഠിതമായ
മാറ്റങ്ങള്‍ക്ക് വിധേയമായി
ക്കൊണ്ടിരിക്കുകയാണ്. സഹകരണ
ബാങ്കുകള്‍ക്ക് ഈ രംഗത്ത്
പിടിച്ചുനില്‍ക്കണമെങ്കില്‍ മൂലധനം
വര്‍ദ്ധിപ്പിക്കേണ്ടതും സാങ്കേതിക വിദ്യയിലൂടെ
ആധുനിക സേവനങ്ങള്‍
നടപ്പിലാക്കേണ്ടതുമുണ്ട്. 

എല്ലാവിധ ജനവിഭാഗങ്ങള്‍ക്കും സ്വീകാര്യമായ
കേരളത്തിലെ ഏറ്റവും പ്രധാനപ്പെട്ട ധനകാര്യ
സ്ഥാപനമായി കേരള ബാങ്കിനെ മാറ്റുന്നതിന്
ബാങ്കിന്റെ ജനകീയത
നിലനിർത്തുന്നതിനോടൊപ്പം
പ്രൊഫഷണലിസവും അനിവാര്യമാണ്. 

(ബി) കേരള ബാങ്കിനെ സംസ്ഥാനത്തെ ബാങ്കിംഗ് രംഗത്ത്

ഒന്നാം സ്ഥാനത്തെത്തിക്കുക എന്ന ലക്ഷ്യത്തോടെ

‘ബി ദ നമ്പർ വൺ’ ക്യാമ്പയിൻ ആരംഭിച്ചിട്ടുണ്ടോ;
കേരള ബാങ്ക് ആധുനികവൽക്കരിച്ച് എ.ടി.എം,
മൊബൈൽ ബാങ്കിംഗ് സേവനങ്ങള്‍ എന്നിവ
സാധ്യമാക്കിയിട്ടുണ്ടോ; വിശദമാക്കാമോ;

(ബി) കോവിഡ് അതിവ്യാപനം മൂലം ഉണ്ടായ സാമ്പത്തിക

പ്രതിസന്ധി ബാങ്കിംഗ് മേഖലയെ പൊതുവായും കേരള
ബാങ്കിനെ പ്രതികൂലമായും ബാധിക്കുന്ന

സാഹചര്യത്തിലാണ് കേരള ബാങ്ക് Be the number
one ക്യാമ്പയിന്‍ ആരംഭിക്കാന്‍ തീരുമാനിച്ചത്. കേരള
ബാങ്കിനെ സംസ്ഥാനത്തെ ഒന്നാമത്തെ ബാങ്കാക്കുക
എന്ന ലക്ഷ്യത്തോടെ കേരള ബാങ്കിലെ മുഴുവന്‍
ജീവനക്കാര്‍, ഭരണസമിതി അംഗങ്ങള്‍ എന്നിവരെ
പങ്കെടുപ്പിച്ച് കൊണ്ട് സംസ്ഥാന തലത്തില്‍

സംഘടിപ്പിച്ച Be the number one ക്യാമ്പയിന്‍
പ്രവര്‍ത്തന മികവു കൊണ്ട് ശ്രദ്ധേയമായി. 2021
ഡിസംബര്‍ 1 മുതല്‍ 2022 മാര്‍ച്ച് 31 വരെ 4 മാസം
നീണ്ടു നിന്ന ക്യാമ്പയിന്‍ ബാങ്കിന്റെ ബിസിനസ്
വളര്‍ച്ചയില്‍ ഗണ്യമായ പങ്കു വഹിച്ചു. 

                 14 വ്യത്യസ്ത ബാങ്കുകളിലെ കോര്‍ ബാങ്കിംഗ്
സംവിധാനങ്ങളെ എകീകൃതമായ ഒറ്റ സംവിധാനമായി
മാറ്റുന്ന പ്രക്രിയ പൂര്‍ത്തീകരിക്കുവാന്‍ സാധിച്ചു.
ബാങ്കിന്റെ ഡിജിറ്റല്‍ സേവനങ്ങള്‍ ഇടപാടുകാരിലേക്ക്
എത്തിക്കുന്നതിനായി KB Prime കൂടാതെ പ്രാഥമിക
സഹകരണ ബാങ്കുകള്‍ക്ക് ഉപയോഗിക്കുന്നതിനായി
KB Prime Plus എന്നീ മൊബൈല്‍ ബാങ്കിങ്ങ്
അപ്ലിക്കേഷനുകളും പ്രവര്‍ത്തന ക്ഷമമാക്കിയിട്ടുണ്ട്.

മൊബൈല്‍ ബാങ്കിങ് സംവിധാനം ഉപയോഗിച്ച്
  IMPS, NEFT, RTGS എന്നീ സംവിധാനങ്ങളിലൂടെ
ഇടപാടുകള്‍ നടത്തുവാന്‍ സാധിക്കുന്നതാണ്. കൂടാതെ
UPI സംവിധാനത്തിലൂടെ Google Pay, Paytm
ഇടപാടുകള്‍ നടത്തുന്നതിനുള്ള സംവിധാനവും

പ്രവര്‍ത്തന സജ്ജമാക്കിയിട്ടുള്ളതാണ്. ഇടപാടുകാര്‍ക്ക്
BBPS   സംവിധാനത്തിലൂടെ ബില്ലുകള്‍

അടക്കുന്നതിനുള്ള സംവിധാനവും മൊബൈല്‍

ആപ്ലിക്കേഷനില്‍ ഉള്‍പ്പെടുത്തിയിട്ടുണ്ട്. നിലവില്‍

കേരള ബാങ്കിന്റേതായി 120 ATM മെഷീനുകള്‍
സംസ്ഥാനത്ത് പ്രവര്‍ത്തനക്ഷമമായി നിലവിലുണ്ട്.

(സി) കേരള ബാങ്കിന്റെ ബിസിനസ്സ് വർദ്ധിപ്പിക്കുന്നതിനും
പൊതുസമൂഹത്തിൽ ബാങ്കിനെക്കുറിച്ചുള്ള മതിപ്പ്
വർദ്ധിപ്പിക്കുന്നതിനും നടപടികള്‍ സ്വീകരിച്ചിട്ടുണ്ടോ;
ഗ്രാമീണ മേഖലയിലേക്ക് കൂടുതല്‍ ബാങ്കിംഗ്
സേവനങ്ങള്‍ എത്തിക്കുന്നതിന് കേരള ബാങ്ക്
എന്തെല്ലാം നടപടികള്‍ സ്വീകരിച്ചിട്ടുണ്ടെന്ന്
വിശദമാക്കാമോ;

(സി) 2025 അന്തർദേശീയ സഹകരണ വർഷമായി

ഐക്യരാഷ്ട്ര സഭ പ്രഖ്യാപിച്ചിട്ടുള്ളതും കേരള ബാങ്ക്
ഭരണസമിതിയുടെ അഞ്ചാം വർഷവും കണക്കിലെടുത്ത്

ഒരു വർഷത്തെ കർമ്മ പദ്ധതി തയ്യാറാക്കി കേരള
ബാങ്കിന്റെയും പ്രാഥമിക സഹകരണ ബാങ്കുകളുടെയും
ബിസിനസ് വർദ്ധിപ്പിച്ച് സംസ്ഥാനത്തെ സഹകരണ
മേഖലയെ ശക്തിപ്പെടുത്തി സംസ്ഥാനത്തിന്റെ

സാമ്പത്തിക വികസനത്തിന് ചാലക ശക്തിയായി

മാറുക എന്ന ലക്ഷ്യത്തോടെയാണ് പ്രവർത്തിച്ചു

വരുന്നത്. യുവജനങ്ങളെ കൂടുതലായി സഹകരണ
പ്രസ്ഥാനത്തിലേയ്ക്ക് ആകർഷിക്കുക എന്നത് ഈ

അന്തർദേശീയ സഹകരണ വർഷത്തിലെ

ഐക്യരാഷ്ട്ര സഭയുടെ മുഖ്യലക്ഷ്യങ്ങളിൾ ഒന്നാണ്.
അതിനനുസൃതമായ ബാങ്കിംഗ് ഉൽപ്പന്നങ്ങളും

സേവനങ്ങളും ബാങ്ക് രൂപകൽപ്പന ചെയ്തു വരുന്നു.
ഇതിനായി എല്ലാ വിഭാഗം കറന്റ്/സേവിംഗ്സ്
അക്കൗണ്ടുകള്‍ക്ക് ബാങ്ക് മിനിമം ബാലന്‍സ്/ത്രൈമാസ
ശരാശരി ബാലന്‍സ് എന്നീ നിബന്ധനകള്‍

പൂര്‍ണ്ണമായും ഒഴിവാക്കിയിട്ടുണ്ട്. സ്വകാര്യ ബാങ്കുകള്‍
ഉയര്‍ന്ന ത്രൈമാസ ശരാശരി ബാലന്‍സ് വ്യവസ്ഥ
പാലിക്കുന്നതില്‍ വീഴ്ച വരുത്തുമ്പോള്‍ വലിയ പിഴ
ഈടാക്കുന്ന അവസ്ഥയുള്ളപ്പോള്‍ ഈ ഇനത്തില്‍

കേരള ബാങ്ക് യാതൊരു ചാര്‍ജ്ജും ഈടാക്കുന്നില്ല.
കേരള ബാങ്കിന്റെ ലോക്കര്‍ വാടക ഗ്രാമീണ മേഖലയില്‍
പ്രതി വര്‍ഷം വെറും 500 രൂപ മാത്രമാണ്. ഇത് ഈ
മേഖലയിലെ ഏറ്റവും കുറഞ്ഞ നിരക്കുകളിലൊന്നാണ്.

          കാര്‍ഷിക മേഖലയുടെ ശാക്തീകരണത്തിനായി

പ്രാഥമിക സംഘങ്ങള്‍ക്ക് നല്‍കുന്ന വായ്പാ പലിശ
നിരക്കില്‍ കുറവു വരുത്തുകയുണ്ടായി. കര്‍ഷകര്‍ക്ക്
പ്രാഥമിക സംഘങ്ങളില്‍ നിന്നും 6% പലിശ നിരക്കില്‍
കാര്‍ഷിക വായ്പ നല്‍കുന്നതിന് ഇത്

സഹായകരമായി. കേരള ബാങ്ക്

രൂപീകരണത്തെത്തുടര്‍ന്ന് വായ്പാ പദ്ധതികള്‍

ഏകീകരിക്കുകയും എല്ലാ വിഭാഗം ജനങ്ങള്‍ക്കും

അനുയോജ്യമായ രീതിയില്‍ 50 ലധികം പുതിയ വായ്പാ

പദ്ധതികള്‍ ആവിഷ്കരിച്ച് നടപ്പാക്കി വരുന്നു. ഗ്രാമീണ
മേഖലയിലേക്ക് കൂടുതൽ ബാങ്കിംഗ് സേവനങ്ങൾ

പ്രത്യേകിച്ച് ഡിജിറ്റൽ സേവനങ്ങൾ എത്തിക്കുന്നതിന്

ഊർജിതമായ ശ്രമം കേരളാ ബാങ്കിന്റെ ഭാഗത്തുനിന്നും
നടന്നു വരുന്നു. ബാങ്കിന്റെ ഏകീകൃത CBS, KB
PRIME, KB PRIME PLUS, Mobile Application
എന്നിവ നിലവിൽ വന്നതോടെ ഗ്രാമീണ

മേഖലയിലേക്ക് ഇവ എത്തിക്കുന്നതിന് പ്രത്യേക

കാമ്പയിനുകൾ നടത്തി വരുന്നു.

           കൂടാതെ NABARD സഹായത്തോടെ ഉള്ള
Mobile ATM ഡെമോൺസ്ട്രേഷൻ എന്ന വാഹനം
ഉപയോഗിച്ച് ഗ്രാമീണ മേഖലകളിൽ പ്രത്യേകിച്ച്

ബാങ്കിങ്ങ് സേവനങ്ങൾ കുറവായ മേഖലയിൽ പ്രത്യേക
കാമ്പയിൻ നടത്തി വരുന്നു.

(ഡി)

സ്ത്രീകൾക്ക് തൊഴിലവസരം ഉറപ്പാക്കുന്നതിനും
വരുമാനം വർദ്ധിപ്പിക്കുന്നതിനും അതുവഴി
കുടുംബത്തിന്റെ സാമ്പത്തിക ഭദ്രത
ഉറപ്പാക്കുന്നതിനുമായി കേരള ബാങ്ക് വായ്പാ
പദ്ധതികൾ ആവിഷ്കരിച്ചിട്ടുണ്ടോ; വിശദമാക്കാമോ?

(ഡി) കേരളത്തിലെ വനിതകളുടെ വരുമാനം വർദ്ധിപ്പിക്കുക,
അവരിൽ സ്വാശ്രയ ശീലം വളർത്തുക എന്ന

ലക്ഷ്യത്തോടെ കേരള ബാങ്ക് മുഖേന കുറഞ്ഞ പലിശ
നിരക്കിൽ വനിതകൾക്ക് 5 ലക്ഷം രൂപ വരെ സംരംഭക
വായ്പകൾ (KB സുവിധ പ്ലസ്, KB സുവിധ) അനുവദിച്ചു
വരുന്നു. കൂടാതെ വനിതകൾക്ക് ഇലക്ട്രിക്

ഉൾപ്പെടെയുള്ള ഇരുചക്ര വാഹനം വാങ്ങുന്നതിന് 2
ലക്ഷം രൂപ വരെയുള്ള ഷീ ടൂ വീലർ വായ്പയും നൽകി
വരുന്നു. സഹജ മൈക്രോ ഫിനാൻസ് എന്ന സ്കീമിൽ
വനിതകളുടെ വരുമാനം ഉയർത്തുക എന്ന

ലക്ഷ്യത്തോടെ സംരഭകർക്ക് വേണ്ടി തുടങ്ങിയ വായ്പാ
പദ്ധതിയാണ് KB സഹജ. ഇതിലൂടെ 20 ലക്ഷം രൂപ
വരെ കുറഞ്ഞ പലിശ നിരക്കിൽ SHG വായ്പയായി
നൽകി വരുന്നു. സ്ത്രീകളുടെ തൊഴിലവസരവും

വരുമാനവും വർദ്ധിപ്പിക്കുന്നതിനായി കേരള ഫീഷറീസ്
വകുപ്പുമായി സഹകരിച്ച് KB SAF, കുടുംബശ്രീ

അംഗങ്ങൾ ഉൾപ്പെടെയുളള എല്ലാ വനിതകൾക്കും
ലളിതമായ വ്യവസ്ഥകളോടു കൂടി അനുവദിക്കുന്ന KB
Vanitha Plus Loan, എന്നിവയും നടപ്പിലാക്കി വരുന്നു.

സെക്ഷൻ ഓഫീസർ

